
„მანქანა-დანადგარების იმპორტის წინასწარი შეტყობინების“ ფორმა, მისი შევსებისა და დადასტურების წესი


მუხლი 1. ზოგადი დებულებები
1. „მანქანა-დანადგარის იმპორტის წინასწარი შეტყობინება“ (დანართი  №5-01) (შემდგომში – „შეტყობინება“) ელექტრონულად ივსება და რეგისტრირდება მონაცემთა ბაზების მართვის სისტემა „ORACLE“-ში, შემოსავლების სამსახურის ვებგვერდის (www.rs.ge) საშუალებით. 
2. თუ სასაქონლო პარტია შედგება რამდენიმე დასახელების მანქანა-დანადგარისაგან, იმპორტიორის მიერ შესაძლებელია წარდგენილ იქნეს ერთი ან რამდენიმე „შეტყობინება“.
3. „შეტყობინება“ შედგება ორი ნაწილისაგან: 
[bookmark: _Hlk57558344]ა) ნაწილი I („ინფორმაცია საქონლის შესახებ“), რომელიც ამ წესის მე-2 მუხლის შესაბამისად ივსება იმპორტიორის მიერ და რეგისტრირდება იმპორტის საბაჟო დეკლარაციის რეგისტრაციამდე;
ბ) ნაწილი II („სააგენტოს გადაწყვეტილება საქონელზე“), რომელშიც ელექტრონულად აისახება სსიპ – ბაზარზე ზედამხედველობის სააგენტოს (შემდგომში – სააგენტო) უფლებამოსილი პირის მიერ საქონლის მიმართ განხორციელებული/განსახორციელებელი პროცედურების შესახებ ინფორმაცია ან/და მიღებული გადაწყვეტილება.
4. „შეტყობინების“ ნაწილი I უნდა შეიცავდეს მონაცემებს შესაბამისი საქონლის შესაბამისობის შეფასებისათვის, „მანქანა-დანადგარების შესახებ ტექნიკური რეგლამენტის დამტკიცების თაობაზე“ საქართველოს მთავრობის 2020 წლის 6 თებერვლის №85 დადგენილებით დამტკიცებული ტექნიკური რეგლამენტით (შემდგომში – ტექნიკური რეგლამენტი) გათვალისწინებული დოკუმენტ(ებ)ის არსებობის შესახებ, აგრეთვე, საქონლის იდენტიფიკაციისათვის საჭირო ინფორმაციას. 
5. ტექნიკური რეგლამენტით გათვალისწინებული დოკუმენტები, რომლითაც დასტურდება საქონლის ამავე ტექნიკურ რეგლამენტთან შესაბამისობა, უნდა აიტვირთოს „შეტყობინების“ ელექტრონულ მოდულში, შემოსავლების სამსახურის ვებგვერდის (www.rs.ge) საშუალებით, „შეტყობინების“ ნაწილი I-ის („ინფორმაცია საქონლის შესახებ“) რეგისტრაციამდე. ელექტრონულად წარდგენილი ეს დოკუმენტები მატერიალური სახით ინახება დეკლარანტთან/იმპორტიორთან, რომელიც ვალდებულია, მოთხოვნისამებრ წარუდგინოს ისინი შემოსავლების სამსახურს ან/და სააგენტოს.
6. „შეტყობინების“ ნაწილი I რეგისტრაციისთანავე წარედგინება შემოსავლების სამსახურსა და სააგენტოს, შემოსავლების სამსახურის ვებგვერდის (www.rs.ge) საშუალებით.
7. „შეტყობინების“ ნაწილი I-ის შემოწმება ხორციელდება რისკების მართვის სისტემის გამოყენებით. 
8. „შეტყობინების“ ნაწილი I-ის რეგისტრაციისთანავე, „შეტყობინება“ დასტურდება ავტომატურად, გარდა ამ მუხლის მე-9 პუნქტით გათვალისწინებული შემთხვევისა.
9. მონაცემთა ბაზების მართვის სისტემაში ინტეგრირებულ რისკის პროფილთან საქონლის მონაცემების თანხვედრის შემთხვევაში, სააგენტო არაუგვიანეს 3 სამუშაო დღისა ახორციელებს „შეტყობინებისა“ და თანდართული დოკუმენტების სრულ ან ნაწილობრივ შემოწმებას, გასატარებელი ღონისძიებების თაობაზე ელექტრონულად მიღებული შეტყობინების შესაბამისად. შემოწმების შედეგად სააგენტოს მიერ შესაძლებელია მიღებულ იქნეს გადაწყვეტილება „შეტყობინების“ დადასტურების, უარყოფის ან დამატებითი კვლევის საჭიროების შესახებ, ხოლო იმ შემთხვევაში, თუ „შეტყობინება“ შევსებულია ისეთ საქონელზე, რომელზეც არ ვრცელდება ტექნიკური რეგლამენტის მოქმედება, სააგენტოს მიერ კეთდება შემდეგი მითითება – „არ ექცევა რეგლამენტის ქვეშ“. განსაზღვრულ ვადაში სააგენტოს მიერ შესაბამისი გადაწყვეტილების მიუღებლობის შემთხვევაში, „შეტყობინება“ დასტურდება ავტომატურად, მისი ნაწილი I-ის რეგისტრაციიდან 3 სამუშაო დღის გასვლისთანავე.
10. თუ სააგენტოს მიერ მიღებულია გადაწყვეტილება დამატებითი კვლევის საჭიროების შესახებ, ამ მუხლის მე-9 პუნქტით განსაზღვრული ვადის დინება ჩერდება. შესაბამისი კვლევის (მათ შორის, ლაბორატორიული კვლევა) შედეგების გათვალისწინებით, სააგენტოს მიერ მიიღება გადაწყვეტილება „შეტყობინების“ დადასტურების ან უარყოფის შესახებ ან მიეთითება „არ ექცევა რეგლამენტის ქვეშ“.
11. მანქანა-დანადგარის იმპორტისას საბაჟო დეკლარაციის რეგისტრაცია უნდა განხორციელდეს მხოლოდ „შეტყობინების“ დადასტურების შემდეგ. დადასტურებული „მანქანა-დანადგარის იმპორტის წინასწარი შეტყობინება“ დანართი №5-02-ით გათვალისწინებული ფორმით უნდა დაერთოს იმპორტის საბაჟო დეკლარაციას. 
12. ამ წესის მიზნებისათვის ტერმინები „საქონელი“, „პროდუქტი“ და „მანქანა-დანადგარი“ გამოიყენება ტექნიკური რეგლამენტის დანართი X-ით განსაზღვრული საქონლის მნიშვნელობით.

მუხლი 2. „შეტყობინების“ ნაწილი I-ის („ინფორმაცია საქონლის შესახებ“) შევსება
1. „შეტყობინების“ ნაწილი I-ის („ინფორმაცია საქონლის შესახებ“) გრაფები იმპორტიორის მიერ ივსება ელექტრონულად, გადასახადის გადამხდელის ავტორიზებული მომხმარებლის გვერდის მეშვეობით, რის საფუძველზეც ხორციელდება იმპორტიორის იდენტიფიცირება. 
2. „შეტყობინების“ ნაწილი I-ის („ინფორმაცია საქონლის შესახებ“) შესაბამის გრაფებში მიეთითება შემდეგი ინფორმაცია:
ა) გრაფა 1. „პროდუქტი“ – მიეთითება ინფორმაცია კონკრეტული საქონლის შესახებ. კერძოდ, გრაფის განყოფილებაში:
ა.ა) „კატეგორია“ – შეირჩევა ტექნიკური რეგლამენტის X დანართით განსაზღვრული საქონლის შესაბამისი კატეგორია;
ა.ბ) „დასახელება“ – შეირჩევა ტექნიკური რეგლამენტის X დანართით განსაზღვრული საქონლის შესაბამისი დასახელება;
ა.გ) „დასახელება (სხვა)“ აღინიშნება საქონლის ზოგადი აღწერილობა ან მისი დასახელება;
ა.დ) „კოდი“ – მიეთითება ტექნიკური რეგლამენტის X დანართით გათვალისწინებული, საგარეო-ეკონომიკური საქმიანობის ეროვნული სასაქონლო ნომენკლატურის სასაქონლო კოდებიდან ერთ-ერთი;
ა.ე) „რაოდენობა“ – აღინიშნება კონკრეტული საქონლის რაოდენობრივი მაჩვენებელი;
ა.ვ) „საზომი ერთეული“ – მიეთითება შესაბამისი ზომის ერთეული: ცალი.
ბ) გრაფა 2. „ინვოისი“ – გრაფის შესაბამის განყოფილებებში აღინიშნება კონკრეტული საქონლის ნასყიდობის ხელშეკრულების ან ანგარიშ-ფაქტურის (ინვოისი), ან სხვა საანგარიშსწორებო დოკუმენტის ნომერი და თარიღი;
გ) გრაფა 3. „მწარმოებელი“ – მიეთითება ინფორმაცია კონკრეტული საქონლის მწარმოებლის შესახებ, კერძოდ: გრაფის განყოფილებაში „ქვეყანა“ – შეირჩევა ის ქვეყანა, სადაც წარმოებულია საქონელი; გრაფის განყოფილებაში „დასახელება“ – იურიდიული პირის ან სხვა ორგანიზაციული წარმონაქმნის შემთხვევაში – სახელწოდება, ფიზიკური პირის შემთხვევაში – სახელი და გვარი; ხოლო გრაფის განყოფილებაში „მისამართი“ – მწარმოებლის მისამართი (ასეთის არსებობის შემთხვევაში);
დ) გრაფა 4. „ექსპორტიორი“ – მიეთითება ინფორმაცია კონკრეტული საქონლის ექსპორტიორის შესახებ, კერძოდ: გრაფის განყოფილებაში „ქვეყანა“ – შეირჩევა ის ქვეყანა, საიდანაც განხორციელდა/ხორციელდება შესაბამისი საქონლის ექსპორტი; გრაფის განყოფილებაში „ს/ნ ან პ/ნ“ მიეთითება ექსპორტიორის საიდენტიფიკაციო/პირადი ნომერი (ასეთის არსებობის შემთხვევაში); გრაფის განყოფილებაში „დასახელება“ – იურიდიული პირის ან სხვა ორგანიზაციული წარმონაქმნის შემთხვევაში – სახელწოდება, ფიზიკური პირის შემთხვევაში – სახელი და გვარი; ხოლო გრაფის განყოფილებაში „მისამართი“ – ექსპორტიორის მისამართი (ასეთის არსებობის შემთხვევაში); 
ე) გრაფა 5. „შესაბამისობის დადასტურება“ – აღინიშნება მონაცემები, რითაც დასტურდება კონკრეტული საქონლის შესაბამისობა ტექნიკური რეგლამენტით დადგენილ პირობებთან, მათ შორის, „მანქანა-დანადგარების შესახებ ტექნიკური რეგლამენტის დამტკიცების თაობაზე“ საქართველოს მთავრობის 2020 წლის 6 თებერვლის №85 დადგენილების მეორე მუხლით გათვალისწინებულ სტანდარტებთან. კერძოდ:
ე.ა) გრაფის განყოფილება „შესაბამისობის დეკლარაცია“ ივსება, თუ საქონელს თან ახლავს შესაბამისობის დეკლარაცია და განყოფილების სვეტებში შესაბამისად მიეთითება წარმოდგენილი დოკუმენტის ნომერი, გაცემის თარიღი და იმ სტანდარტის ნომერი, რომელსაც აკმაყოფილებს კონკრეტული საქონელი;
ე.ბ) გრაფის განყოფილება „შესაბამისობის დამადასტურებელი სხვა დოკუმენტი“ ივსება, თუ შესაბამისობის დეკლარაციის ნაცვლად წარმოდგენილია შესაბამისობის დამადასტურებელი სხვა დოკუმენტი, რომელიც აღიარებულია საქართველოს კანონმდებლობით. ამ განყოფილების პირველ სვეტში მიეთითება შესაბამისი დოკუმენტის დასახელება, ხოლო მეორე სვეტში – ნებისმიერი დამატებითი ინფორმაცია, რაც აუცილებელია საქონლის შესაბამისობის დასადგენად; 
ე.გ) გრაფის განყოფილება „საკანონმდებლო გამონაკლისი“ ივსება თუ არ არსებობს შესაბამისობის დეკლარაციის ან შესაბამისობის დამადასტურებელი სხვა დოკუმენტის წარმოდგენის ვალდებულება. ამ განყოფილების პირველ სვეტში მიეთითება შესაბამისი საფუძველი (მაგალითისათვის: თუ სახეზეა ტექნიკური რეგლამენტის პირველი მუხლის მე-2 პუნქტით ან მე-5 მუხლით გათვალისწინებული გამონაკლისი (მათ შორის, „გასართობ მოედნებსა და პარკებში გამოსაყენებელი სპეც. მოწყობილობა“, „საზღვაოსნო ხომალდი, „საშახტე ამწე-დანადგარი“, „გამოფენაზე განსათავსებელი მოწყობილობა“, ან „სხვა“)). აღნიშნული გარემოება უნდა დასტურდებოდეს სათანადო დოკუმენტ(ებ)ით. გრაფის განყოფილების მეორე სვეტში მიეთითება დამატებით ინფორმაცია, კონკრეტული მიზეზები და დასაბუთება, თუ რატომ ექცევა აღნიშნული პროდუქტი საკანონმდებლო გამონაკლისში; 
ე.დ) გრაფის განყოფილებაში „ფაილის ატვირთვა“ დანართის სახით უნდა აიტვირთოს ამ პუნქტის „ბ“, „ე.ა“, „ე.ბ“ ან „ე.გ“ ქვეპუნქტებით გათვალისწინებული შესაბამისი დოკუმენტ(ებ)ი.
3. „შეტყობინების“ ნაწილი I-ის სხვა გრაფები ივსება გრაფის დასახელების შესაბამისად, კერძოდ:
ა) გრაფა „პასუხისმგებელი პირის პ/ნ ან ს/ნ“ – მიეთითება საქონელზე პასუხისმგებელი პირის (იმპორტიორი ან მისი წარმომადგენელი) 9-ნიშნა საიდენტიფიკაციო ნომერი (მათ შორის, იმ შემთხვევაში თუ საქონელზე პასუხისმგებელი პირი არარეზიდენტი ან მეწარმე ფიზიკური პირია) ან პირადი ნომერი; 
ბ) გრაფა „პასუხისმგებელი პირის დასახელება“ – მიეთითება საქონელზე პასუხისმგებელი პირის (იმპორტიორი ან მისი წარმომადგენელი) სახელწოდება ან სახელი და გვარი;
გ) გრაფა „პასუხისმგებელი პირის მისამართი“ – მიეთითება საქონელზე პასუხისმგებელი პირის (იმპორტიორი ან მისი წარმომადგენელი) მისამართი;
დ) გრაფა „პასუხისმგებელი პირის საკონტაქტო ტელეფონი“ – მიეთითება საქონელზე პასუხისმგებელი პირის (იმპორტიორი ან მისი წარმომადგენელი) აქტიური ტელეფონის ნომერი;
ე) გრაფა „სატრანსპორტო საშუალება საზღვარზე“ – ივსება მხოლოდ აღნიშნული ინფორმაციის არსებობის შემთხვევაში და მიეთითება იმ სატრანსპორტო საშუალებათა რაოდენობა და მონაცემები, რომლითაც საქონელი მიწოდებულ იქნ(ებ)ა საქართველოს საბაჟო საზღვრამდე (საზღვაო სატრანსპორტო საშუალების დასახელება, შესაბამისი კონტეინერის ნომერი, საჰაერო ხომალდის რეისის, ბორტის და ავიაზედდებულის ნომრები, რკინიგზის ვაგონის ნომერი, ავტოსატრანსპორტო საშუალების სარეგისტრაციო ნომერი და სხვ.). ასევე უნდა მიეთითოს სატრანსპორტო საშუალების რეგისტრაციის ქვეყნის დასახელება;
ვ) გრაფა „სატრანსპორტო საშუალება დანიშნულების ადგილზე“ – ივსება მხოლოდ აღნიშნული ინფორმაციის არსებობის შემთხვევაში და მიეთითება იმ სატრანსპორტო საშუალებათა რაოდენობა და მონაცემები, რომლითაც ხორციელდება საქონლის მიწოდება გაფორმების საბაჟო ორგანომდე (საზღვაო სატრანსპორტო საშუალების დასახელება, შესაბამისი კონტეინერის ნომერი, საჰაერო ხომალდის რეისის, ბორტის და ავიაზედდებულის ნომრები, რკინიგზის ვაგონის ნომერი, ავტოსატრანსპორტო საშუალების სარეგისტრაციო ნომერი და სხვ.). ასევე უნდა მიეთითოს სატრანსპორტო საშუალების რეგისტრაციის ქვეყნის დასახელება;
ზ) გრაფაში „საბაჟო პუნქტი“ – მიეთითება ის საბაჟო გამშვები პუნქტი, რომლის გავლითაც შემოტანილ იქნა/იქნება საქონელი საქართველოს საბაჟო ტერიტორიაზე.

